
Laisiliqinirmut Havaktangit Ihuaqtumik Aquihimayut 
Munariyauttiarianginni 

 
IQALUIT, Nunavut (Tattiaqnaqvia 12, 2010) – Piangaiyarniarnirmun 
Ingilrayuliqiyitkullu iniqtiriyut ihivriurutigiyamingnik aulatjutinginnut ukuat TT 
Enterprises, aullaaqtittiyit nanminiqaqtut talvani Qamanittuami uumanga Mista Tom 
Faess. 
 
Ihivriurutaat pihimayuq qitqani Niqiliqivik-mi havakviuyuq tuniyaungmat 
ihuarhiyauyughamik itquumayumiklu ihuigiyauyamik ukuninga TT Enterprises-kut 
naguuyumik ihuaqtumiklu havangitmata. Tuniyauyamik ihuigiyaungmata TT 
Enterprises-kut Aullaaqtittinirmut Laisinga nutqaqtitauhimayuq 60-ni ubluni 
ihivriuqtinnagit. 
 
Ihivriuqmata naunaikhiyut taamna TT Enterprises-kut ihuaqtumik havangittut 
havaktakhariyamingnik aquihimayunut, unalu ihuinaarutaat ihuigivlugit uqaqhimayunut 
aalangangittuq kihimi taimaa ihuittumik havakpaktut aquihimayunut. Taimaatut 
ihivriurutaanut, naminiriyaata Aullaaqtittinirmut Laisinga piiktauyuq. 
 
Havakvia ayuqnnaqtuugaluaruuq ihuangittunilu akituvlunilu pulaaqtunut Nunavunmut 
Nutqaqtirutaanut piiktautjutaanullu uuminga TT Enterprises-kut Aullaaqtittinirmut 
Laisinga. 
 
Una Ingilrayulirinirmut unalu Aquinirmullu Maligaq amaliguagakhatlu iliyauhimayut 
ukuat aquihimayunut aulatjutit Nunavunmi ihuaqtumik havakpagianginni tahapkununga 
aquihimayunut naguuyumik aquihimavagianginni. Kavamanga Nunavut unalu 
Nunavunmi Aquihimapkaiyit havakniaqtut naguuyumik ihuaqtumiklu 
aquihimapkaiyiuyunik havaktunik ihuaqtumiklu pitjutikhanut Nunavunmiutanut 
puigulaitanginnullu naguuyumik ihugiyakhainut pulaaqtut. 

News releases are available in Inuktitut, English, Inuinnaqtun and French on www.gov.nu.ca. 

